
Annotatsiya. Birinchi jahon urushidan so‘ng Misr xalqi mustaqillik uchun kurashib Saad Zaglul boshchiligida keng
namoyish harakatlarini olib borishdi. U asos solgan “Vafd” partiyasi mazkur garshilik harakatida muhum rol
o‘ynaganligi hamda ushbu davrda misrliklarning birdan bir najot tashkiloti bo‘lganligi yoritib o‘tilgan. Shuningdek,
Saad Zaglulning boshqaruv borasida qilgan ishlari keltirilgan.

Kalit so‘zlar: Saad Zaglul, “Vafd”, Misr, Buyuk Britaniya, mustaqillik, Lord Kerzon, Adli posho, konstitutsiya.

EGYPTIAN STRUGGLE FOR INDEPENDENCE UNDER SAAD ZAGLUL

Annotation. After the First World War, the Egyptian people fought for independence and carried out large-scale
demonstrations under the leadership of Saad Zaghloul. It is highlighted that the Wafd party, which he founded,
played an important role in this resistance movement and was the only organization of salvation for the Egyptians
during this period. It also presents Saad Zaghloul's work in governance.

Key words: Saad Zaglul,” Wafd", Egypt, UK, Independence, Lord Kerzon, Adli Pasha, Constitution.

Saad Zaglul Misr tarixida ozodlik kurashchisi sifatida chuqur iz qoldirgan. U siyosiy
harakatni xalq harakatiga aylantirgan shaxs bo‘lib, Misrni mustagillikka olib borishda asosiy rol
o‘ynagan. 1919-yilgi mahalliy xalq vakillari tomonidan tashkil gilingan milliy ozodlik inqilobi
Misr tarixida burilish nuqtasi bo‘lib, mustamlakachilikka qarshi ilk ommaviy xalq
harakatlaridan biri sifatida tarixda qoldi. Ushbu harakatlar orqasida Saad Zaglul va uning asos
solgan “Vafd” partiyasi muhim rol o‘ynadi. Saad Zaglul sobiq Usmonli davlati diplomati bo‘lib,
1918-yildan xalq orasida mashhurlikka erishdi. Saad Zaglul 1918-yilda Vafd (arabcha
“delegatsiya”) partiyasiga asos solgan. Ushbu siyosiy harakat Misr mustagqilligini talab qilgan va
xalq orasida katta qo‘llab-quvvatlovga ega bo‘lgan[1; p 14-15].

Buyuk Britaniyaning Zaglul va uning safdoshlarini surgun qilgani xalq noroziligiga sabab
bo‘ldi. Bu holat butun mamlakat bo‘ylab namoyishlarga va qo‘zg‘olonlarga olib keldi. Mazkur
voqgealar Misr tarixida “1919-yilgi ingilob” deb va bu inqilob mustagqillikka olib kelgan eng
muhim voqealardan biri bo‘lgan. Saad Zaglul va uning tarafdorlari diplomatik faol bo‘lib, Versal
tinchlik konferensiyasida Misr mustaqilligini targ‘ib qilib harakat gilganlar. Bu orqali u xalgaro
miqyosda ham Misr masalasiga e’tibor qaratgan[2; p 8-9].

1919-yilning 9-may kuni Qohira aholisi namoyishga chiqdi. Namoyish uch kun davom
etdi. «Misr-misrliklar uchun» shiori ostida o‘tkazilgan ushbu tinch namoyish mustamlakachilar

tomonidan o‘qqa tutildi. Bu namoyishning qo‘zg‘olonga aylanib ketishiga olib keldi. Qo‘zg‘olon
katta qgiyinchilik bilan bo‘lsa-da, bostirildi. Ushbu qo‘zg‘olonda ayollar, talabalar, dehqonlar va
ishchilarning ham ishtirok etishi Saad Zaglulning xalq ommasi uchun naqadar ta’siri katta
ekanligini bildiradi. Aholi noroziligini pasaytirish uchun Saad Zaglul mamlakatga qaytarildi.
Ayni paytda u Parij tinchlik konferensiyasiga ham yuborildi[3; o= -72]. Parij tinchlik
konferensiyasida Misr vakillari ishtirok etishi Misrda milliy ongning uyg‘onishi uchun katta
turtki bo‘lib xizmat qildi.

1919-yil noyabr oyida Milner komissiyasi mudhish vaziyatni hal qilishga urinish uchun
inglizlar tomonidan Misrga yuborildi. 1920-yilda Lord Milner Buyuk Britaniya tashqi ishlar
vaziri hisoblangan Lord Kerzonga o‘z hisobotini taqdim etib protektoratni ittifoq shartnomasi
bilan almashtirishni tavsiya qildi. Natijada Kerzon takliflarni muhokama qilish uchun Zaglul
hamda Adli Posho boshchiligidagi Misr missiyasini qabul qilishga rozi bo‘ldi. Missiya 1920-yil
iyun oyida Londonga keldi va shartnoma 1920-yil avgustda tuzildi. 1921-yil fevral oyida Buyuk
Britaniya parlamenti kelishuvni ma’qulladi va Misrdan aniq shartnoma tuzish uchun to‘liq
vakolatlarga ega bo‘lgan yana bir missiyani Londonga yuborish so‘raldi. Adli posho 1921-yil
iyun oyida kelgan bu missiyani boshqargan[4; p 18-19]. Lekin, 1921-yilgi imperatorning
navbatdagi konferensiyasida dominion delegatlari Suvaysh kanali zonasi ustidan nazoratni
saglab qolish muhimligini ta’kidlagan edilar va Kerzon o‘z vazirlar mahkamasidagi
hamkasblarini Adli Posho qabul qilishga tayyor bo‘lgan har qanday shartlarga rozi bo‘lishga
ko'ndira olmadi. Missiya Misrga nafrat bilan qaytishga majbur bo‘ldi. Saad Zaglul Misr
mustaqilligining tan olinishiga erisholmadi. Aksincha, Misr ustidan Buyuk Britaniya
protektorati tan olindi.

Ammo Buyuk Britaniya hukmron doiralari Misrni bundan buyon eski usullar yordamida
itoatda saqglab turish mumkin emasligini yaxshi tushunar edilar. 1919-yilgi ushbu qo‘zg‘olon
Misr tarixida birinchi yirik milliy inqilob sifatida baholanadi. Endi Buyuk Britaniya «yangi»-
sinalgan yo‘lni tanladi. Bu yo‘l Misrga davlat mustagqilligi berish, biroq turli kuchli vositalar
yordamida uning amalda Buyuk Britaniyaga gqaramligini saglab qolish yo‘li edi. 1921-yilda
Misrda ikkinchi qo‘zg‘olon bo‘lib, yana inglizlar tomonidan bostirildi. 1919 va 1921-yillardagi
xalq qo‘zg‘olonlari ta’sirida. Britaniya 1922-yilda Misrni mustaqil deb tan oldi, shu bilan birga
mamlakatda harbiy mavjudligi va iqtisodiyotga kuchli ta’sirini saqlab qoldi. 1923-yildan Misrda
konstitutsiyaviy monarxiya o‘rnatildi, ikki palatali parlament tuzildi va konstitutsiya gabul
qilindi[5; p 7-8]. Fuad I Misr shohi bo‘ldi va 1917-yildan Misr va Sudan sultoni unvonini oldi.
1920-yillarda Misrda ommaviy marksistik harakatlar va kasaba uyushmalari keng tarqaldi.
1919-yilgi qo‘zg‘olon uyushmagan edi va mustamlakachilarga uni tezda bostirishga imkon
berdi. Mag‘lubiyatga qaramay, 1919-1921-yillardagi Misr qo‘zg‘olonlari 1922-yil 28-fevralda
Misr ustidan o‘z protektoratidan voz kechishga va uning mustaqilligini rasman tan olishga
majbur bo‘lgan Buyuk Britaniya hukumati siyosatiga jiddiy ta’sir ko‘rsatdi.

Saad Zaglul ko‘plab ziyolilar, adiblar, jurnalistlar va talabalar tomonidan qo‘llab-
quvvatlandi. Bu guruhlar u orqali mustamlakachilikka qarshi fikrlarni tarqatishgan. Saad Zaglul
islomiy yetakchilar va madaniy arboblar bilan ham hamkorlik gilgan. Ularning yordamida xalq
orasida milliy ruhni kuchaytirishga intilgan. U o‘zining siyosiy harakatlari bilan dehqonlar va
oddiy xalq orasida ham ko‘p tarafdorlar yig‘a oldi.

